
	మ.	
భవకోపోద్దత శాపఘోరవదనభ్రాంతంబులై ఖేచర

ప్రవరాంభోధరబృందముల్ కహకహప్రస్ఫీతగర్జామహా

రవముల్ దిక్కులఁ బిక్కటిల్ల నటఁ జేరన్వచ్చెఁ గాత్యాయనీ

ధవనిర్దిష్టవటావనీరుహనగోత్తాలాగ్రవాసార్థమై.

	మత్త.	
ఆవనస్పతియాకుఁ దండమునందు నూడలు మొత్తమై

జీవురంచు నభోగ్రవీధులఁ జిమ్మచీఁకటిఁ గప్పుడున్

ఆయుగము బహుళతరశా

ఖాయతచాలనము కలిమి నవని భరింపన్

జేయోడు దిశాకరులకుఁ

జే యిచ్చువిధంబుఁ దోఁపఁ జెలువు వహించున్.

	గీ.	
ఇట్లు దిశ లెల్లఁ దానయై యెసక మెసఁగు

నమ్మహీరుహవరము డాయంగ వచ్చెఁ

దీఁగెతెంపుగ రజతాద్రి దిక్కునందు

నుండి ఖేచరమిథునంబు లొక్కమొగిని.

తొల్లిటి పుణ్యానుభవము

చెలిన దివినుండి మహికి జిరజిరమనుచున్

దెళ్ళెడి పురుషుల కైవడి

నుల్లాసం బేది శాఖి కొరగిరి ఖచరుల్.

	సీ.	
రా రక్తలోచన! రమ్ము ఘంటాకర్ణ!

        రా వ్యాఘ్రనఖ! యిందు రమ్ము వికట!

రా సరీసృవరోమ! రా స్థూలనాసిక!

        రమ్ము కుంభశిరస్క! రా వృకాస్య!

